Հավելված 

Կապան համայնքի ավագանու

2024 թվականի փետրվարի 14-ի
թիվ     -Ա որոշման
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ԿԱՊԱՆ ՀԱՄԱՅՆՔԻ 2023 ԹՎԱԿԱՆԻ ՏԱՐԵԿԱՆ ԱՇԽԱՏԱՆՔԱՅԻՆ ՊԼԱՆԻ
ՀԱՇՎԵՏՎՈՒԹՅՈՒՆ
Կապան համայնքի 2023 թվականի տարեկան աշխատանքային պլանով նախատեսված աշխատանքների և ծրագրերի  ընդհանուր արժեքը կազմում է 10 792 704 970 ՀՀ դրամ։ 
2023 թվականին իրականացվել են 6 484 967 179 ՀՀ դրամի աշխատանքներ, այդ թվում՝ 128 850 200 ՀՀ   դրամի  ծրագրեր և   միջոցառումներ, որոնք   2023 թվականի   համար նախատեսված չեն եղել, սակայն, ելնելով անհրաժեշտությունից և խնդրի հրատապությունից, իրականացվել են 2023 թվականի ընթացքում։ 2023 թվականին նախատեսված ծրագրերի մի մասը՝ հատկապես սուբվենցիայի ծրագրերը, մեկնարկել են 2022-2023թթ, սակայն 2023 թվականի դեկտեմբերի 31-ի դրությամբ չեն ավարտվել, կատարման ժամկետները երկարաձգվել են և տեղափոխվել 2024 թվական։ 
2023 թվականին իրականացված (2023 թվականի դեկտեմբերի 31-ի դրությամբ փաստացի ձևակերպված)  աշխատանքներն ըստ պարտադիր խնդիրների՝
Համայնքի գույքի կառավարում

Այս բաժնում ներառված են ընդհանուր բնույթի հանրային ծառայություններ, հասարակական շենքերի նորոգում, գույքի ձեռքբերում։ Ընդամենը նախատեսված էր 2 009 931 699 ՀՀ դրամի աշխատանք, փաստացի իրականացվել է 788 440 262 ՀՀ դրամի աշխատանք։ Հասարակական շենքերի /այդ թվում՝ Կապանի համայնքապետարանի մասնաշենքի ուժեղացում, վերակառուցում և նոր մասնաշենքի կառուցում/ նորոգման ծրագրերով նախատեսված աշխատանքների իրականացման ժամկետը երկարաձգվել է, ներկա պահին ընթացքի մեջ են։ 
Նախադպրոցական և արտադպրոցական դաստիարակություն

Այս բաժնում ներառված են համայնքային ենթակայության նախադպրոցական և արտադպրոցական ուսումնական հաստատությունների պահպանման, նորոգման և գույքի ձեռքբերման ծախսերը։ Ընդամենը նախատեսված էին  2 516 509 274 ՀՀ դրամի աշխատանքներ, իրականացվել են 1 574 905 844 ՀՀ դրամի աշխատանքներ։ ՆՈՒՀ-երի նորոգման ծրագրերի ժամկետները երկարաձգվել են, աշխատանքներն ընթացքի մեջ են։  
Համայնքի մշակութային կյանքի կազմակերպում
Իրականացվել են մշակույթի կենտրոնի և ակումբ-գրադարանների նորոգման,  մշակութային հաստատությունների պահպանման և գույքի ձեռքբերման՝ 579 876 541 ՀՀ դրամի աշխատանքներ, նախապես պլանավորված են եղել 766 981 875 ՀՀ դրամի աշխատանքներ։ 2023 թվականի սուբվենցիոն ծրագրով իրականացվող ակումբ-գրադարանների նորոգման աշխատանքների իրականացման ժամկետները երկարաձգվել են և ներկա պահին ընթացքի մեջ են։
Համայնքի բնակչության սոցիալական պաշտպանություն, համայնքում ծնելիության և բազմազավակության խթանում
Նախատեսված է եղել 35 015 000 ՀՀ դրամի ծախս՝ Կապանի մանկական կենտրոն ՀՈԱԿ-ի պահպանման և խոցելի ընտանիքներին հասցեական և թիրախավորված աջակցության համար։ 2023 թվականի փաստացի ծախսը կազմել է 27 920 000 ՀՀ դրամ։ 
Համայնքում մարզական կյանքի կազմակերպում, ֆիզիկական կուլտուրայի և առողջ ապրելակերպի խրախուսում
Նախատեսված է եղել 15 000 000 ՀՀ դրամով կազմել աթլետիկական փակ մարզասրահի կառուցման նախագծանախահաշվային փաստաթղթերը, սակայն չի իրականացվել: 
Համայնքի բնակավայրերի կառուցապատումը, բարեկարգումը և կանաչապատումը, համայնքի աղբահանության և սանիտարական մաքրումը, կոմունալ տնտեսության աշխատանքների ապահովումը, համայնքային գերեզմանատների պահպանումը և գործունեության ապահովումը
Այս բաժնում ներառված են տանիքների նորոգման, փողոցային լուսավորության համակարգի կառուցման, խմելու ջրագծերի նորոգման և կառուցման, կոմունալ ծառայության գրասենյակի կառուցման, խաղահրապարակների և հանգստի գոտիների նորոգման և կառուցման ու համայնքի բարեկարգմանն ուղղված այլ աշխատանքները։ Ընդամենը նախատեսվել էր 1 063 533 409 ՀՀ դրամի աշխատանքներ, իրականացվել են 680 088 954 ՀՀ դրամի աշխատանքներ։ Սուբվենցիոն ծրագրերի շրջանակներում իրականացվող աշխատանքներն ընթացքի մեջ են և տեղափոխվել են 2024 թվական: 
Համայնքի հասարակական տրանսպորտի աշխատանքի կազմակերպում, համայնքային ճանապարհային ենթկառուցվածքների պահպանություն և շահագործում

Այս բաժնում ներառված են ճանապարհների, մայթերի նորոգման և բարեկարգման աշխատանքներ։ 2023 թվականին իրականացվել են 1 350 968 194 ՀՀ դրամի աշխատանքներ, ՏԱՊ-ով նախատեսված էր իրականացնել 1 556 799 976 ՀՀ դրամի աշխատանքներ: 2022-2023թթ սուբվենցիայի ծրագրով իրականացվող ներհամայնքային ճանապարհների, փողոցների, մայթերի և բակերի հիմնանորոգման ծրագրերի իրականացման ժամկետները երկարաձգվել են: 
Աջակցություն պետական պաշտպանության իրականացմանը

Նախատեսված 1 457 166 154 ՀՀ դրամի աշխատանքների դիմաց իրականացվել են 523 122 120 ՀՀ դրամի աշխատանքներ Սուբվենցիոն ծրագրով իրականացվող աշխատանքների կատարման ժամկետը երկարաձգվել են և տեղափոխվել 2024 թվական, աշխատանքները ներկայումս ընթացքի մեջ են։
Աղետների ռիսկերի նվազեցման և արտակարգ իրավիճակներում բնակչության պաշտպանության և քաղաքացիական պաշտպանության միջոցառումների իրականացում
Ներառված է շենքերի սեյսմակայունության գնահատման, գետերի և սելավատարների մաքրման և այլ աշխատանքներ։ Նախատեսված 8 000 000 ՀՀ դրամի աշխատանքներն իրականացվել են։ 
Համայնքում գյուղատնտեսության զարգացման խթանում
Իրականացվել են նախապես չպլանավորված 103 846 700 ՀՀ դրամի աշխատանքներ՝ ուղղված աշնանացանի ցորենի արտադրության խթանմանը և բնակավայրերում ոռոգման համակարգերի նորոգմանը։ 
Համայնքում շրջակա միջավայրի պահպանություն

Ներառված է Կապանի կոմունալ ծառայություն և Կապանի ՊԱԼՍՏՇԻՆ ՀՈԱԿ-ների պահպանման, աղբահանության, սանիտարական մաքրման աշխատանքների արդյունավետ կազմակերպման, աղբարկղների և օրգանական աղբի կուտակումների մշակումների իրականացման,   լուսավորության համակարգի շահագործման, Վաչագան գետի հունի մաքրման, հայելային պատկերների ու հենապատերի վերականգնման, նոր ճաղավանդակների տեղադրման և այլ աշխատանքներ՝ ընդամենը 742 251 080 ՀՀ դրամ, որից իրականացվել են 667 798 564 ՀՀ դրամի աշխատանքներ։ 
Համայնքում երիտասարդության խնդիրների լուծմանն ուղղված ծրագրերի և միջոցառումների կազմակերպում
Նախատեսված էր 621 516 503 ՀՀ դրամի աշխատանքներ, իրականացվել են 180 000 000 ՀՀ դրամի աշխատանքներ։ 
Իրականացված աշխատանքների ֆինանսական ամփոփաթերթը կցվում է հավելվածին։ 

Աշխատակազմի քարտուղար
     

Նելլի Շահնազարյան
